
蒼松為許志完作

作者：莊昶　明

本作品收錄於《定山集》

箕山老人松樹圖，開巻凌亂千人呼。

畢宏已老更誰手，南京老盛天下無。

此松畫本得何處，元是公家掛瓢樹。

虯髯偃蹇老鐵蟠，雷雨蒼龍未騰去。

嗚呼此樹百錬鋼，數千萬變氷與霜。

忠臣義士我所拜，山中萬古文天祥。

此作品在全世界都属于公有领域，因为作者逝世已经超过100年，且作品于1931年1月1日

之前出版。

